
UKULINGWA.
INDAWO YESIBINI.
ZIHLOBO zakowetu, bendisatand’ukuni- balisela imbali ka Thomas, lomfana, owati walwa wakoyisa ukulingwa. Ngoku ndiza kunixelela ngomnye, owati wavuma enge- nzanga namnye umzamo wokoyisa, nokuba emveni koko waya ngapina; ize nizigwebele ngokwenu ukuba ibinguwupina kulo madodana obelumkile, nokuba ekugqibeleni ningatanda ukuba nguwupina.
U-Samueli kwa sebuncinaneni bake ebengumntwana wase sikolweni. Uyise ebekutanda kakulu ukufundisa kwabafundisi abamhlope, ibingumnqweno wake omkulu ukuba unyana wake, obemnye, ayizuze yonke imfundo ebenako ukuyizuza, nokuba afumane ilungelo ngayo. Kodwa wazuza ukudana okukulu uyise.
Ngeminyaka emininzi kwahambiseka kakuhle. U-Samueli wamkolisa kakulu uyise nabafundisi bake. Izifundo zake waqinisa kakulu kuzo. Xa ebengasebenzi ebehlala epete incwadi ezandleni zake. Kodwa eyona nto yabavuyisa kakulu abahlobo bake, ibiyile yokuba ebetanda ilizwi lika Tixo ngapezu kwazo zonke incwadi, bebetemba ukuba ixesha seliku- fupi ebeyakuti abe ngum Kristu onyani- sekileyo. Kodwa, awu betuna! konke oku bekufana nenkungu yakusasa, nombete wokusa.
Kute ngenye icawa uyise wamfumana U-Samueli ehleli yedwa engahleli nje ngamaxa angapambili ne Bible yake, kodwa ehleli ngaseziko ejonge umlilo engati akonwabile. Ute uyise wabona kwasekuqaleni ukuba kuko into emkatazayo unyana wake; wati, eteta ngotando, “ Mtwana warn, unantonina? uyafana ? ”
U-Samueli wapendula engamkangele uyise, wati—“Ndiyafana? Hayi. Utsho nganina ukuti ndiyafa? ”
“ Kuko ke nto ikukatazayo na? ndixe- lele ukuba yintonina. Kodwa hayi, yeka ngoku, selilixesha lokuba siye etyalikeni. Hamba sihambe mntwana wam, wondixe- lela sakubuya.”
U-Samueli akapakamanga kamsinya, njengamaxa angapambili, ahambe no yise, kodwa wahlala wapendula, wati—“ Aku- nqweneleki ukuba undilinde andifuni uku- ya etyalikeni namhla.”
“ Yinina ? ” watsho ukubuza uyisa.
“ O asiyiyo nto ; kupela ngokuba sendi- diniwe ngoku ukuyihamba.”
“ Udiniwe ukuyihamba ityalike! O nyana wam, okwenene atetwa nguwena lamazwi ? ”
“ Ewe bawo, yinyaniso.”
“ Kuko umntu obeyigxekana ityalike? ” wabuza uyise, ebecinga ngokuti mhlayimbi bekuko omnye wabanye abafana obeteta no Samueli ngokuyigxeka inkonzo ye Nkosi.
“ Bendiba usand’ukuti lixesha letyalike; akude uhambena? ” kupela le impendulo ka Samueli ku yise.
“ Andinako ukuyitwala lento. Lixesha lokuqala oyakusala.” Inyembezi zayengezela emehlweni ka yise.
“ Akunqweneleki ukuba undilinde, ngokuba andihambi namhla,” watsho U-Samueli ukupendula.
Uteke U-John omdala wahamba ecota esinga endlwini yokubedesha, etwele intli- ziyo ebuhlungu kakulu. U-Samueli wake, ikupela komntwana wake, ebemtembile kangaka, nanku eqala ukuvelisa imiqodiso yokubuya ngomva.
U-Samueli wahlala umzuzu emveni kwokupuma kukayise ehleli ejonge umlilo. Emva kwexesha elifutshane kwati tu enye inkwenkwe yangena endlwini, yati ku Samueli—“ Yinina ukuba uhlale apa ubute nje uyakuhamba nam? ”
“ Ewe kaloku, bendilinde wena,” watsho U-Samueli.
“ Ndite ndabona uyihlo eseko, ndafuna ukuze ade emke aye etyalikeni. Ebenga- dananga xa ungahambi naye ? ”
“ Ewe, ebenosizi olukulu. Nam ndibu- hlungu ngenxa ka bawo, uyakudana kakulu akuyazi lento ndiza kuyenza.”
“ Akuka mxeleli ? ”
“ Hayi, andibanga nako,” atsho U- Samueli.
Ute omnye, “ Heke! uze uti cwaka wena ungayikankanyi, hleze ati uyihlo akuyale ude nawe utambe uyilahle inkumbulo yokuba waluke.”
Ati U-Samueli—“ Ungayoyiki lonto, akuko kuyala koze kundishukumise; sendigqibile. Andinako ukutwala ingxeko yamanye amadodana, nditukwe ngokutiwa ndiyinkwenkwe. Ndinyanisile wetu, andi- qondi ukuba batinina abo bangalukiyo ukukutwala ukuhlekwa nokugxekwa nga- manye amadodana. Ndizitetela okwam nditi andingeze ndayitwala lonto.”
Ati omnye—“ Heke! uyalungisa. Ko- dwa, Samueli, mauzilahle ezongubo ; aku- bonina sendinxiba igusha nje. Nxama kaloku, side siye emigcobeni efanele tina singemi apa sipulapula ukucula nokuyalwa.”
U-Samueli wanxama ngoku wazilahla ingubo zake zasemlungwini, wazambatisa ngegusha, wayishiya indlu ka yise, wem- ka nomlingane wake.
Emveni kwentsuku ezimbini, U-John omdala weva kusitiwa unyana wake naba- lingane bake besikolo balukile. Lwalukulu kakulu usizi lwalo mzali akubona onke amatemba ake ngonyana wake ekahlelwe pantsi emhlabeni.
Kubako abafana bama Xosa abati bakuwa njengo Samueli babuye bazo- hlwaye baziyeke indlela zabo ezikohlake- leyo ; kodwa kwakunge njalo ku Samueli. Emveni kokupuma kwake ebukweteni intliziyo yake yaba lukuni ngakumbi. Wamana ukumsaba uyise namanye ama Kristu. Bati bakumyala ngezenzo zake, asike abahleke, ati kangelani eyenu imi- sebenzi, musani ukundifundekela. Ndo- nwabile akunqweneleki ukuba nilinge ukundibuyisela kuni. Ngoku U-Samueli ebetanda ubumnyama ngokuba izenzo zake

